
Padze 1 

LA CONTA DI RATTE 
LA SALLE (FÉLICIE CHARREY)  

Padze 1 

On pasèn dèzò l’EHLLANDA, on RATTE s’è rahià la PÉI. 

 

Padze 2 

Lo ratte va tchu lo CORDOGNÉI é lai di : 

« Cordognéi, sopléi, remenda-mè la péi que dz’i rahià on pasèn dèzò l'ehllanda! ». 

« Bièn cheuo ! » lai repón lo cordognéi « Méi pe sen léi mè dz’i fota de la SAYA di pouèa ». 

 

Padze 3 

Lo ratte va tchu lo POUÈA é lai di : 

« Pouèa, sopléi, bailla-mè de saya pe lo cordognéi ! ». 

« Bièn cheuo ! » lai repón lo pouèa « Méi pe sen léi mè dz’i fota de la FAÈNNA ». 

 

Padze 4 

Lo ratte va tchu lo MELEUN-ÉI é lai di : 

« Meleun-éi, sopléi, bailla-mè de faènna pe lo pouèa ! ». 

« Bièn cheuo ! » lai repón lo meleun-éi « Méi pe sen léi mè dz’i fota di BLOOU ». 

 

Padze 5 

Lo ratte va vére lo TSAN é lai di : 

« Tsan, sopléi, bailla-mè de bloou pe lo meleun-éi ! ». 

« Bièn cheuo ! » lai repón lo tsan « Méi pe sen léi mè dz’i fota de la DREUDZE ». 

 

Padze 6 

Lo ratte va tchu la VATSE é lai di : 

« Vatse, sopléi, bailla-mè de dreudze  pe lo tsan ! ». 

« Bièn cheuo ! » lai repón la vatse « Méi pe sen léi mè dz’i fota di FEN ». 

 

Padze 7 

Lo ratte va vére lo PROO é lai di : 

« Proo, sopléi, bailla-mè de fen  pe la vatse ! ». 

« Bièn cheuo ! » lai repón lo proo « Méi pe sen léi mè dz’i fota de l’EUE ». 

 

Padze 8 

É lo ratte va vére lo RU é lai di : 

« Ru, sopléi, bailla-mè d’eue pe lo proo ! ». 



 

Padze 2 

 

Padze 9 

Adón lo RU baille d’eue i RATTE que la porte i PROO ; 

é lo PROO lai baille de FEN que lo ratte porte a la VATSE ; 

é la VATSE lai baille de DREUDZE que lo ratte porte i TSAN ; 

é lo TSAN lai baille de BLOOU que lo ratte porte i MELEUN-ÉI ; 

é lo MELEUN-ÉI lai baille de FAÈNA que lo ratte porte i POUÈA ; 

é lo POUÈA lai baille la SAYA que lo ratte porte i CORDONGNÉI ; 

é lo CORDOGNÉI lai remende la PÉI que lo ratte l'ayè rahià on pasèn dèzò l’EHLLANDA !  


